
Sèvis kòm Volontè avèk Biwo Eta 
New York pou Nouvo Ameriken yo 
 

Nou ankouraje moun New York ki pa maton nan lang Anglè 

pou yo sèvi kòm volontè nan Biwo Sant Opòtinite pou 

Nouvo Ameriken yo (Office for New Americans 

Opportunity Centers) pou ede Nouvo Ameriken yo aprann 

lang Anglè epi pou prepare yo pou egzamen natiralizasyon 

an. Men kèk nan opòtinite pou sèvi kòm volontè: 

o Ede yon Nouvo Ameriken itilize yon òdinatè 

oswa yon aparèy tablèt elektwonik pou yo 

pratike Anglè avèk yon pwogram ansèyman 

Anglè nan yon anviwònman laboratwa lang ki 

nan klas oswa nan òdinatè. 

o Fè oswa patisipe nan yon sesyon pratik 

konsèvasyon endividyèl oswa angwoup ki baze 

sou enstriksyon nan salklas. 

o Òganize tès blan pou Nouvo Ameriken yo sou 

eleman sivis Etazini nan egzamen natiralizasyon 

an. 

o Mete aplikasyon telefòn selilè sou Preparasyon 

Natiralizasyon Etazini nan telefòn selilè yon 

kliyan. 

o Bay sipò lojistik pandan preparasyon pou 

natiralizasyon. 

 

Pou jwenn yon Sant Opòtinite ki 

Toupre Ou, Ale sou Sitwèb Nou: 

www.newamericans.ny.gov 

 

 

 

 

 

 

 

 

 

 

 

 

 

 

 

 

 

 

 
 
 
 
 
 
 
 
 
 
 
 
 
 
 
 
 
 
 

"Nou se yon eta imigran... pandan lòt 
eta yo ap bati miray pou kenbe moun 

deyò, nou louvri bra nou epi nou envite 
moun pou yo vini."  

 

- Gouvènè Andrew M. Cuomo 

 

Liy Dirèk pou Nouvo 
Ameriken yo 

 
Enfòmasyon ak referans disponib nan Liy Dirèk Eta 
New York pou rele gratis, ki gen anpil lang pou 
Nouvo Ameriken yo nan:  
 

1-800-566-7636 

Sèvi Popilasyon Imigran New York k ap 

Ogmante Ofi-Amezi 

Biwo Eta New York pou Nouvo Imigran yo [Office for New 

Americans (ONA)] se premye biwo nan tout eta a ki gen 

yon sèl objektif pou eksplwate talan ak lespri antrepriz 

Nouvo Ameriken yo pou kore ekonomi Eta a. ONA te kreye 

yon rezo 27 Sant Opòtinite ki baze nan katye, k ap travay 

avèk òganizasyon kominotè, enstitisyon edikasyonèl, ajans 

gouvènman, ak sektè prive a pou fè yon gwo kanpay pou 

anseye Anglè; pou fasilite gwo ogmantasyon nan kantite 

sitwayen ki natiralize; pou kore lespri antrepriz pou yo 

kòmanse biznis; pou eksplwate ladrès pwofesyonèl Nouvo 

Ameriken yo ki pa itilize ase; epitou, pou redui 

eksplwatasyon Nouvo Ameriken yo. 

 

 

Amelyore Konpetans nan Lang Anglè 
Plis pase yon milyon moun New York pa maton nan lang 

Anglè. Sa reprezante 28% popilasyon Eta New York ki fèt 

nan peyi etranje. Chak Sant Opòtinite ONA bay omwen 

200 èdtan enstriksyon nan ESOL pou plis pase 200 kliyan ki 

pa Konpetan nan Lang Anglè chak ane, sa ki bay plis aksè 

nèt pou Nouvo Ameriken yo nan enstriksyon nan lang 

Anglè nan Eta nou an. 

Ogmante Kantite Sitwayen Natiralize  

Nou ankouraje epi fasilite moun New York ki fèt nan peyi 

etranje epi ki vle vin sitwayen ameriken pou yo reyalize rèv 

ameriken yo. Chak Sant Opòtinite ONA ap ede omwen 100 

Nouvo Ameriken nan metòd aplikasyon pou natiralizasyon 

an, epitou li bay aksè dirèk nan fòmasyon pou prepare 

egzamen an. 

Chak Sant jwenn sipò yon ekip avoka ki se espè nan lwa 

sou imigrasyon. Avoka ONA yo nan òganizasyon kominotè 

ki la yo epi yo bay yo travay dapre kote yo ye nan Eta a. 

Avoka ONA sa yo revize aplikasyon natiralizasyon Etazini; 

yo sipèvize antrènman pou vin sitwayen ameriken nan 

Sant Opòtinite ONA; yo rankontre avèk Nouvo Ameriken 

yo, reponn kesyon yo sou lwa sou imigrasyon pandan 

jounen konsiltasyon sou lwa sou imigrasyon; epitou yo 

kore efò Eta a pou reponn nan chanjman nan règleman 

federal imigrasyon (sètadi, DCA, refòm jeneral imigrasyon). 

 

Bay Nouvo Ameriken yo Endepandans pou yo 

Louvri Ti Biznis 

Imigran yo enpòtan anpil pou kwasans ekonomik dirab Eta 

New York. Nan ane 2012, Fiscal Policy Institute te konfime 

sa anpil moun te konnen konsa-konsa sou imigran yo: yo 

se yon pèp ki gen lespri antrepriz. Prèske mwatye 

pwopriyetè tout ti biznis nan Vil New York se imigran, sa ki 

totalize plis pase 69,000 biznis. 

Chak Sant Opòtinite ONA òganize omwen kat (4) "seminè 

sou fason pou kòmanse pwòp biznis ou" chak ane. Apre 

seminè a, chak kliyan Nouvo Ameriken chita avèk yon 

monitè biznis pou evalye nivo èd ki nesesè pou kreye 

biznis li. Moun ki gen yon fòmasyon nan biznis depi nan 

peyi yo rankontre senk (5) ak nèf (9) fwa avèk yon monitè 

biznis. Yo swiv nouvo antreprenè k ap boujonnen yo nan 

yon klas biznis entansif sou anpil semèn. Kliyan Nouvo 

Ameriken yo pwodui yon plan biznis nan fen nenpòt swivi 

yo epi apre yo gen aksè nan kapital lajan nan anpil kalite 

sous Eta a ak prive. 

Aksyon Difere pou Timoun ke te Antre san 

Dokiman  

ONA bay jèn moun ki kalifye pou Aksyon Difere yon lòt 

chwa parapò ak sèvis imigrasyon ki gen fwod. Nou gen yon 

ekip avoka imigrasyon ki gen eksperyans ki disponib pou 

bay konsiltasyon nan lwa sou imigrasyon pou jèn moun ak 

èd teknik jiridik pou founisè sèvis pou imigran yo tout kote 

nan Eta New York. 

Popilasyon  
New York 

Moun ki 
Natifnatal 

Nouvo 
Ameriken 

Ane 2000 15,108,324 3,868,133 

Ane 2010 15,080,490 4,297,612 

% Ogmantasyon -0.18% 11.10% 

“Mwen di mèsi pout Gouvènè Cuomo, ki konprann 

divèsite se pi gwo pwen fò New York epi imigran yo 

enpòtan anpil pou siksè li. Nou fyè pou kanpe avèk 

kominote imigran nou yo epi pou bay yo opòtinite 

ekonomik ki nan avantaj tout moun New York."  

-Sekretè-Deta Rossana Rosado 

 

-Sekretè-Deta Rossana Rosado 

 

http://www.newamericans.ny.gov/about/gover

